
	ՀՀ Նախագահի աշխատակազմ

2017-07-13

ԱՂ-1828 
	Հավելված 2-ի «Աջակցություն երկկողմ, տարածաշրջանային և բազ​մակողմ առևտրա​տնտե​սական համագործակցության ամրապնդմանն ու խորացմանը, տնտես​վա​րող սուբյեկտների միջև գործարար կապերի հաստատմանը և զարգացմանը» չափանիշում հանել տարածաշրջանային և բազմակողմ բառերը, քանի որ չափանիշի նկարագրությունը տարածա​շրջա​նային և բազմակողմ առևտրատնտեսական համագոր​ծակ​ցության բաղադրիչներ չի պարունա​կում։

Նույն Հավելվածի «Հայաստանի Հանրապետության առևտրատնտեսական բնագավառը կանո​նա​կարգող իրավական դաշտի (ըստ հնարավորության՝ կախված երկրի առանձնահատկու​թյու​նից), արտաքին առևտրաշրջանառության, տնտեսական վիճակի, ինչպես նաև շուկայի կարիքների մասին տեղե​կատվության տրամադրում ՀՀ ԱԳՆ» չափանիշում «Հայաստանի Հանրապետության» բառերը փոխարինել «Դեսպանընկալ պետության» բառերով՝ իմաստային համապատասխանության նպատա​կով:

Նույն Հավելվածի «Աջակցություն ներդրումների խրախուսմանը, հայկական արտադրության ապրանքատեսակների ներկայացմանը և արտահանմանը, զբոսաշրջության խթանմանը» չափա​նիշի նկարագրության «դեսպանության կողմից տեղեկատվական-քարոզչական աշխատանքների իրակա​նացում» ձևակերպումը և համապատասխան ցուցանիշը գործնական տեսանկյունից հստակեցման կարիք ունեն:
Առաջարկում ենք նաև Հավելված 2-ում սահմանել ևս մեկ Չափանիշ՝ «Աջակցություն ՀՀ բարձրաստիճան պատվիրակությունների այցերին ՀՀ գործարար շրջանակների ներգրավմանը» ձևակերպմամբ՝ որպես չափորոշիչ նշելով «Դեսպանընկալ երկրների պատկան մարմինների հետ համագործակցությամբ՝ դեսպանությունները աշխատանք են տանում բարձրաստիճան այցերի շրջանակներում ոլորտային գործարար-համաժողովների կազմակերպման ուղղությամբ» ձևակեր​պումը, իսկ տարեկան ցուցանիշ՝ «Բարձրաստիճան այցերի ընթացքում կազմակերպված գործարար-համաժողովների քանակը» ձևակերպումը։
	Կատարվել են համապատասխան փոփոխություններ:

	  1. 
	ՀՀ արդարադատության նախարարություն

22.06.2017

N 02/14/10761-17


	 «Հայաստանի Հանրապետության արտաքին քաղաքականության տնտեսական բաղադրիչի զարգացման նպատակով երկրների թիրախավորման տնտեսական չափանիշները սահմանելու և օտարերկրյա պետություններում ՀՀ դիվանագիտական ներկայացուցչությունների տնտեսական գործունեության կատարողականի գնահատման չափանիշները հաստատելու մասին» Հայաստանի Հանրապետության կառավարության որոշման նախագիծը համապատասխանում է Հայաստանի Հանրապետության օրենսդրությանը:
	Ընդունվել է ի գիտություն

	2.
	ՀՀ տնտեսական զարգացման և ներդրումների նախարարութուան
26.06.2017
N 02/14.5/6296-17
	1.Նախագծի Հավելված 1-ում սահմանված թիրախային երկրների մեկնարկային ցանկում ներառել նաև հետևյալ երկրները՝ Դանիա, Շվեդիա:

2.Նախագծի Հավելված 2-ի Չափանիշի /Աջակցություն միջկառավարական հանձնաժողովների աշխատանքներին և դրանց արդյունքում ձեռք բերված պայմանավորվածությունների կատարմանը/  նկարագրության մասի մեջ ԱԳՆ-ի բառերից հետո ավելացնել և համապատասխան գերատեսչությունների բառերը։

3.Նախագծի Հավելված 2-ի Չափանիշի /Աջակցություն ներդրումների խրախուսմանը, հայկական արտադրության ապրանքատեսակների ներկայացմանը և արտահանմանը, զբոսաշրջության խթանմանը/  նկարագրության մասի մեջ ՀՀ ԱԳՆ-ից բառերից հետո ավելացնել և համապատասխան գերատեսչություններից բառերը։

Առաջարկվում նաև սահմանել միջին առաջնայնության երկրների ցանկը, որը քննարկվել և կանխորոշվել էր աշխատանքային խմբի քննարկումների արդյունքում։
	Չի ընդունվել

Հաշվի առնելով տվյալ երկրներում ՀՀ դեսպանությունների ռեսուրսների սակավությունը, ինչպես նաև այդ երկրների հետ երկկողմ հարաբերությունների ոչ ակտիվ լինելը, ԱԳՆ-ն առաջարկում է հավելված 1-ում սահմանված թիրախային երկրների մեկնարկային ցանկը թողնել անփոփոխ և ՀՀ տնտեսական զարգացման և ներդրումների նախարարության  առաջարկը դիտարկել հաջորդ փուլում:
Ընդունվել է հետևյալ խմբագրությամբ «Համապատասխան գերատեսչությունների հետ քննարկման հիման վրա» 
Չի ընդունվել, քանի որ ԱԳՆ կողմից ՀՀ դիվանագիտական ներկայացուցչություններ ուղարկվող ՀՀ ներդրումային ծրագրերի, ինչպես նաև ներդրումային միջավայրի վերաբերյալ  տեղեկատվական նյութերը ստացվում են համապատասխան գերատեսչություններից:
Ցանկը սահմանելիս հիմք է ընդունվել ՀՀ վարչապետի որոշման հիման վրա ստեղծված Միջգերատեսչական աշխատանքային խմբի կողմից առաջարկված երկրները՝ հաշվի առնելով ներկայացված երկրներում տնտեսական հարաբերությունների մակարդակը, առևտրի և ներդրումների ծավալը, կարճաժամկետ հեռանկարները:
ԱԳՆ-ն առաջարկում է առաջնորդվել ներկայացված ցանկով որպես պիլոտային տարբերակ: 



	3.
	ՀՀ ֆինանսների նախարարություն

22.06.2017
N 04/5-2/11293-17


	1. Նախագծի նախաբանում անհրաժեշտ է ճշգրտել «Իրավական ակտերի մասին» ՀՀ օրենքին տրված հղումը, քանի որ վկայակոչված հոդվածը չի համապատասխանում Նախագծի բովանդակությանը:

2. Ուշադրություն ենք հրավիրում այն հանգամանքին, որ Նախագծի 1-ին կետով հաստատվող Հավելված 1-ի աղյուսակի 2-րդ սյունակի վերնագիրը բացակայում է: 

3. Առաջարկում ենք Նախագծի Հավելվածում 1-ում հստակեցնել թիրախային երկրների մեկնարկային ցանկի ընտրության հարցը` նախապատվություն տալով Նախագծի հիմքում դրված ՀՀ արտահանման, օտարերկրյա ներդրումների և զբոսաշրջության արդյունավետ զարգացմանը: Մասնավորապես, Հավելված 1-ում ներկայացված 12 երկրներից կազմված ցանկը սկզբնական փուլում կարելի է սահմանափակել ՀՀ արտահանման, օտարերկրյա ներդրումների և զբոսաշրջության մեջ մեծ կշիռ ունեցող երկրներով, իսկ հետագայում, մեկնարկային երկրներում կատարված աշխատանքների արդյունքներից ելնելով, երկների ցանկը պարբերաբար վերանայել և ընդլայնել:

4. Նախագծի ընդունումը ուղղված է ՀՀ տնտեսության զարգացման համար անհրաժեշտ օտարերկրյա ներդրումների ներգրավման, արտահանման և զբոսաշրջության զարգացման խնդիրների լուծմանը, մինչդեռ նշված ցուցանիշները ՀՀ դիվանագիտական ներկայացուցչությունների տնտեսական գործունեության կատարողականի գնահատման չափանիշների ցանկում չեն դիտարկվում (Նախագծի 2-րդ Հավելվածով ներկայացված աղյուսակի «Տարեկան ցուցանիշ» սյունը): Այդ կապակցությամբ  առաջարկում ենք վերանայել դիվանագիտական ներկայացուցչությունների տնտեսական գործունեության կատարողականի գնահատման չափանիշները` դրանք դարձնելով չափելի և կապելով պաշտոնապես հրապարակվող և մոնիտորինգի ենթակա քանակական ցուցանիշների, օրինակ` ներդրումների և արտահանման ծավալների, զբոսաշրջիկների քանակի հետ: 

Առաջարկվում է վերոգրյալ չափանիշները մշակելիս և սահմանելիս հաշվի առնել նաև ներկայումս որոշ երկրներում ՀՀ առևտրական ներկայացուցիչների/կցորդների առկայության հանգամանքը: 
	Ընդունվել է/լրամշակվել է:

Ընդունվել է/լրամշակվել է:

Ցանկը սահմանելիս հիմք է ընդունվել ՀՀ վարչապետի որոշման հիման վրա ստեղծված Միջգերատեսչական աշխատանքային խմբի կողմից առաջարկված երկրները՝ հաշվի առնելով ներկայացված երկրներում տնտեսական հարաբերությունների մակարդակը, առևտրի և ներդրումների ծավալը, կարճաժամկետ հեռանկարները:

ԱԳՆ-ն առաջարկում է որպես պիլոտային ընդունել ներկայացված ցանկը : 
Չի ընդունվում, քանի որ դեսպանությունների կողմից իրականացվող աշխատանքները օբյեկտիվորեն կարող են նպաստել, բայց ոչ երաշխավորել Հայաստանում ներդրումների իրականացմանը, արտահանման խթանմանը և զբոսաշրջության զարգացմանը:

Դեսպանություններն իրականացնում են այդ գործընթացի միայն մի հատվածը, որի հաջողությունը մեծապես կախված է նաև այլ պետական գերատեսչությունների աշխատանքից :

Ուստի անհնարին է որպես դեսպանությունների կատարողական սահմանել այնպիսի չափանիշներ, ինչպիսիք են Հայաստանում ներդրումների և արտահանման ծավալները, զբոսաշրջության քանակը: 

Ընդունվել է ի գիտություն:


